
Հանրային իշխանությանը տրանսպորտային միջոցներով ապահովվածության բարելավման միջոցառման շրջանակում ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե  հաշվեկշռում այս պահին առկա են 2024թ․-ին ձեռք բերված 39 հատ Volvo EX40 և 6 հատ Volvo EX30 մոդելի էլեկտրոմոբիլներ։ Հայաստանի Հանրապետության 2025 թվականի հունվարի 30-ի  թիվ 92-Ա որոշմամբ Հաշվեքննիչ պալատից Կոմիտեին են փոխանցվել նաև 4 հատ BYD song plus մակնիշի էլեկտրոմոբիլներ։ 
Կոմիտեի կողմից մշակվել է «Տրանսպորտային միջոցներ հետ վերցնելու և ամրացնելու մասին» ՀՀ կառավարության որոշման նախագիծը, համաձայն որի նախատեսվում է պետական մարմիններից հետ վերցնել 42 միավոր հին տրանսպորտային միջոցներ և 47 միավոր նոր էլեկտրոմոբիլները ամրացնել պետական մարմիններին։
[bookmark: _GoBack]Դեռևս 30.01.2025թ. ՀՀ կառավարության թիվ 92-Ա որոշմամբ նախատեսվել է ՀՀ Վայոց ձորի մարզպետի աշխատակազմին ամրացված տրանսպորտային միջոները հետ վերցնել և ամրացնել Կոմիտեին՝ Մարզպետի աշխատակազմին թողնելով միայն 1 տրանսպորտային միջոց։ Սույն որշմամբ նախատեսվում է Մարզպետի աշխատակազմին ամրացնել ևս 1 տրանսպորտային միջոց՝ առանց գոյություն ունեցուղ 1 տրանսպորտային միջոցը հետ վերցնելու։
«Տրանսպորտային միջոցներ հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունումը կնպաստի վառելիքի և ՏՄ-ների սպասարկման ուղղությամբ կատարվող ծախսերի կրճատմանը: 
«Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ (մինչև 2050 թվական) ռազմավարություն, Էներգետիկ ոլորտի զարգացման ռազմավարությունը (մինչև 2040 թվական), ՀՀ կառավարություն  2021-2026 թվականների գործունեության միջոցառումների ծրագրի» N 1902-Լ որոշման 1-ին հավելվածով հաստատված Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման, 8 կետով Անցում էլեկտրական շարժիչով մեքենաների Հայաստանում» ծրագրի և 8.3 կետով Էլեկտրամոբիլների և էլեկտրական շարժիչներով աշխատող տրանսպորտային միջոցների և հարակից ենթակառուցվածքների ներդրման ծրագրի իրականացում միջոցառումների դրույթներից։

